Депутат – «Нұр Отан» партиясы ҚР Парламенті Мәжілісіндегі Фракциясының мүшесі Қ.Жабағиев  Б.Момышұлы ауылында сайлаушылармен кездесті 

2018 жылғы 11 шілде күні ҚР Парламенті Мәжілісінің депутаты Қ.Жабағиев Жамбыл облысы, Жуалы ауданы, Б.Момышұлы ауылындағы «Бурное сүт компаниясы» ЖШС-нің жұмыс барысымен танысып, сайлаушылармен кездесті. 
Депутат Қ.Жабағиев өз сөзінде Елбасының Бес әлеуметтік бастамасын жеткізді. Сонымен қатар, шаруа қожалықтарымен тығыз байланысты болып, екі жаққа тиімді ұзақ мерзімді келісім шарт жасасу қажеттілігін алға тартты. Кездесу барысында мемлекетке қосымша құн салығын төлеген кездегі салықтың көлемін азайту туралы мәселе қозғалды. Аталған мәселені шешу бойынша Парламент Мәжілісінде ауыл шаруашылығы бойынша бірнеше заңнамалық ұсыныстар келіп түсіп жатқанын алға тартқан депутат Жұмыс тобының мүшесі ретінде аталған ұсыныстарды нақтылап заңға енгізуге күш салатындығын сайлаушыларына жеткізді.  

 «Бурное ірімшік зауыты» ЖШС 2014 жылы құрылған. Мекеме табиғи ірімшік, сары май, ультражоғарғы термоөңделген табиғи сүт өндіреді. Тәулігіне 42 тонна өнім шығарады. Серіктестікке 8 АШҚ, 50 шаруа қожалық, 25 жеке кәсіпкер сүт өткізіп тұрады. Бұнда 93 адам қызмет атқарады, орташа айлық жалақы 60 мың теңгені құрайды.  
